
Shri Sharada Stava 4

શ્રીશારદાસ્તવઃ ૪

(પૃથ્વી)
નમામિ ધવલાંશુકાં સરસિજાસનાં શારદાં

નમામિ તિમિરાપહાં સકલબુદ્ધિદાં દેવતામ્ ।
નમામ્યમરપૂજિતાં વિવિધ-ગીત-સન્તોષિતાં

નમામિ શરણાર્થિનાં   વ્યસનનાશિનીં  સિદ્ધિદામ્॥ ૧॥
નમામિ સરસીરુહાસન-વિભૂષિતાં સુન્દરીં

કરે સ્ફટિકમાલિકાં વિદધતીં  પ્રસન્નાનનામ્ ।
સદાઽધ્યયનતત્પરાન્ સતતભક્તિસેવારતાન્

જનાનવસિ શારદે સકલ સૌખ્યદે દેવતે॥ ૨॥
ન રાજ્યમપિ કામયે ન ચ સૂખેઽપિ મે કામના

ન કીર્તિમપિ   કાઙ્ક્ષતે મમ મનો યશોદાયિનિ ।
મદીયહૃદયે દયામયિ સદા નિવાસં કુરુ

ત્વદીયગુણકીર્તને મમ રતિઃ સદા વર્ધતામ્॥ ૩॥
ત્વમેવ વરદાયિની સકલવાઙ્મયાધીશ્વરી

સુકીર્તિધનદાયિની   ત્વમસિ દેવિ વીણાધરે ।
નમન્તિ વિબુધાઃ સદા તવ પદારવિન્દદ્વયં

ત્વમેવ ભવ શારદે ભવનિધૌ મમોદ્ધારિણી॥ ૪॥
તવૈવ કૃપયા વિધિઃ સૃજતિ દેવિ વિશ્વાવલીં

સરસ્વતિ મુરારિણા જગદિદં સુસંરક્ષિતમ્ ।
તવૈવ કૃપયા હરો હરતિ વિશ્વપાપાવલીં

કૃપા ન તવ ચેત્કથં હરિહરાદયઃ પાન્તુ નઃ॥ ૫॥
ત્રિલોકભયનાશિની ત્રિવિધતાપસંહારિણી

સુધામધુરભાષિણી સુમનસાં યશોદાયિની ।
સુવર્ણપદધારિણી નવરસૈશ્ચ સન્તોષિણી

શ્રીશારદાસ્તવઃ ૪

મમાગુણવિનાશિની ભવતુ સાઽથ તેજસ્વિની॥ ૬॥
સદૈવ કવિમાનસે વિજયસે જગન્મોહિની

મરાલનૃપવાહિની મધુરમાલપન્તી સદા ।
નિતાન્તરમણીયતાં વિદધતી સુવર્ણાયુતા

મદીયમનસિ સ્થિતા ભવતુ દિવ્યવાગીશ્વર॥ ૭॥
અનલ્પસુખદાયિની દુરિતદુઃખવિધ્વંસિની

સુભાષિતસુભાષિણી નવરસામ્બુસન્તોષિણી ।
મનોમલવિનાશિની સકલસૌખ્યનિષ્યન્દિની

મદન્તરનિવાસિની ભવ સદૈવ મેધાવિની॥ ૮॥
ઇમં સંસ્તવં શારદાયાઃ સુરમ્યં

પઠેત્ પ્રત્યહં સાદરં માનવો યઃ ।
જડત્વં મતેસ્તસ્ય નીત્વા વિનાશં

પ્રસન્ના ભવેત્ શારદા જ્ઞાનદાત્રી॥ ૯॥
ઇતિ શ્રી આપટીકરવિરચિતઃ શ્રીશારદાસ્તવઃ સમ્પૂર્ણઃ ।

